
FERMER XO’JALIKLARIDA INVESTITSIYA VA UNI 
JALB QILISH YO’LLARI

Maral KADIROVA,
BuxDU “Yashil iqtisodiyot va agrobiznes kafedrasi” dotsenti, PhD

Olmos Zohidov,
BuxDU talabasi

Annotatsiya. Maqolada fermer xo’jaliklarida investitsiyalar va ularni jalb qilish Investitsiyalarning 
hayotimizda va fermer xo’jaliklarida tutgan o’rni, uning afzalliklari kamchiliklari va uning qiyinchiliklari, 
iqtisodiyotda tutgan o’rni va boshqa sohalarga qanchalik aloqadorligi, investitsiyalar va fermer 
xo’jaliklarining o’ziga xos xususiyatlari yoritilgan.

Аннотация. В данной статье рассматриваются инвестиции в фермерские хозяйства и их при-
влечение, роль инвестиций в нашей жизни и фермерских хозяйствах, выделены его преимуще-
ства, недостатки и трудности, его роль в экономике и то, как оно связано с другими сферами, 
инвестициями и специфическими особенностями фермерских хозяйств.

Abstract. This article discusses investments in farms and their attraction, the role of investments in 
our lives and farms, highlights its advantages, disadvantages and difficulties, its role in the economy and 
how it is related to other areas, investments and specific features of farms.

Fermer xo’jaliklari uchun investitsiyalar 
bu xo’jaliklarning ko’p tarmoqli bo’lishi, 

yangi texnikalar olish, innovatsion loyihalarni 
qo’llab-quvvatlash va amalda qo’llash, asosiy 
vositalarni sotib olish, qurish hamda ularni 
kapital ta’mirlashga sarflansa bu uzoq muddatga 
mo’ljallangandir. Fermer xo’jaliklarida 
investitsiyalar asosiy va aylanma vositalarga 
sarflanadi va ishlab chiqarish vositalarini barpo 
etish va ishga yaroqligini ta’minlaydi. 

Investitsiyalar fermer xo’jalikalarini har 
tomonlama rivojlantirib, moddiy texnika bazasini 
va tezroq rivojlanishini mustahkanlaydi. Bu 
imkoniyatlardan samarali foydalanish natijasida 
jonli mehnat xarajatlari qisqarib, ishlab chiqarish 
hajmi ortadi va natijada sof foyda miqdori oshadi. 
Buning natijasida esa fermer xo’jaliklari ko’p 
tarmoqli fermer xo’jaliklariga kengayadi va ishlab 
chiqarish hajmi yanada ortadi, bu esa o’z o’rnida 
ichki bozorlar to’yinishi va keng qamrovli eksport 
hajmi paydo bo’lishiga sababchi bo’ladi.  

Investitsiyalar turli kitoblarda turlicha 
bayon etiladi, masalan R.X.Karlibayeva o’zining 
“Investitsiyalarni tashkil etish va moliyalashtirish” 
kitobida “Investitsiya tushunchasi bir qator 
ma’nolarga ega bo’lib, foyda olish maqsadida 
aksiya, obligatsiya sotib olish, tovar ishlab 
chiqarish uchun zarur bo’lgan real aktivlarni sotib 
olish va ishlab chiqarish uchun zarur bo’lgan real 
aktivlarni sotib olish va ishlab chiqarish uchun 
sarflanishi tushuniladi, ya’ni investitsiyalar har 
qanday vosita bo’lib, pulning qiymatini saqlaydi 
yoki uning qiymatini ko’paytiradi va ijobiy 
daromadlar olishni ta’minlaydi” deya ta’kidlaydi. 
Muhtaram Prezidentimiz Sh.M.Mirziyoyev 
ta’kidlaganlaridek,“...davlatning innovatsion 
yangilanish dasturini shakllantirish, innovatsiya 
va investitsiyalardan samarali foydalanadigan 
yangi avlod kadrlarini, yangi sarmoyadorlar sinfini 

tayyorlash o’ta muhim ahamiyatga ega”. Bundan 
tashqari investitsiyalarga olimlar tomonidan 
aniq bir ta’rif berilmagan lekin, professor 
D.G’.G’ozibekov investitsiyalarning iqtisodiy 
mazmun mohiyatini moliyaviy kategoriya sifatida 
talqin etib, quyidagicha ta’rif berib o’tgan: 
“Investitsiyalarning mazmuni aniq va ishonchli 
manbaalardan mablag’lar olish, ularni asosli holda 
safarbar etish, risklar darajasini hisobga olgan 
holda kapital qiymatini saqlash va ko’zlangan 
samarani olishdan iborat bo’ladi”. Rossiyalik 
iqtisodchi olimlar N.D.Shimrit, V.V. Kopilyevich, 
E.I. Xolodova tomonidan: “Investitsiyalar - 
daromadni  ijobiy (yoki qiymatini saqlagan) 
miqdorini ta’minlaydigan kapitalni joylashtirish 
yo’li” sifatida ta’riflaydi. “Investitsii” darsligining 
muallifi, professor Yuzvovich L.I., Degtyarev S.A., 
Knyazeva Ye.G. investitsiyalarni ham iqtisodiy, 
ham moliyaviy nuqtai nazardan baholaydi: 
“Iqtisodiy nuqtai nazardan investitsiyalar 
– bu sanoat, qishloq xo’jaligi, transport va 
iqtisodiyotning boshqa tarmoqlariga kapitalni uzoq 
muddatga kiritish shaklida amalga oshiriladigan 
xarajatlarning yig’indisidir. Moliyaviy nuqtai 
nazardan investitsiyalar kelajakda daromad olish 
maqsadida tadbirkorlik faoliyati obyektlariga pul 
mablag’larini yo’naltirishdir” deb izohlashgan. 

Tadqiqot jarayonida investitsiyalarning va 
fermer xo’jaliklarining o’ziga xos xususiyatlari 
va ularning tavsiflanishida investitsiyalar va 
investitsion faoliyatning ahamiyati, fermer 
xo’jaliklarining O’zbekistonda tutgan o’rni, milliy 
va xorijiy amaliyotlar tahlili natijasida qishloq 
xo’jaligini rivojlantirishning nazariy va tashkiliy 
jihatlari, mavzuga bog’liq ko’plab nazariy 
adabiyotlar, mantiqiy fikrlash, taqqoshlash 
ilmiy mushohada, tizimli yondashuv usullaridan 
foydalanilgan. 

Fermer xo’jaliklari mahsulot ishlab chiqarish va 

Logistika

xizmatlar ko’rsatishni tashkil etish uchun albatta 
sarmoya sarf etadi. Bozor iqtisodiyoti sharoitida 
esa, har bir investor sarmoyasini sarflashdan 
oldin sarmoya sarflanadigan loyiha bilan uning 
natijasi bilan yaxshilab tanishib chiqadi. Fermer 
xo’jaliklari ham ko’zda tutilgan loyihani to’g’ri 
ishlab chiqish, kapital mablag’larni to’g’ri 
taqsimlash, uzoq muddatga foydalaniladigan 
vositalarni tashkil etishga qaratilgan mablag’lar 
samarasini joylashtirish jarayonini amalga 
oshiradi.

2017-2022 yillarda O‘zbekiston Respublikasi 
qishliq xo’jaligiga  4,8% xorijiy investitsiyalar   
jalb qilingan bo‘lib, qishloq xo‘jaligi 4,1 foizga 
o‘sdi (2022 yilda – 3,6 foiz). Shuningdek, 
o‘rmon xo‘jaligida o‘sish 2,7 foizgacha (1,7%) va 
baliqchilikda 7,4 foizgacha (6,4%) tezlashdi. 2023- 
yilda Qishloq, o‘rmon va baliqchilik xo‘jaligining 
o‘sishi 4,1 % ni tashkil etgan  va YaIM o‘sishiga 
ijobiy hissasi 1,0 f.p.ni tashkil qilgan. 2023- 
yilning yanvar-dekabr oylarida qishloq, o‘rmon 
va baliqchilik xo‘jaligi mahsulot (xizmat) lari 
hajmi 426 264,0 mlrd. so‘mni yoki  2022-yilning 
mos davriga nisbatan 104,1% ni, shu jumladan, 
dehqonchilik va chorvachilikda, ovchilikda va 
ushbu sohalarda ko‘rsatilgan xizmatlar – 411 
594,6 mlrd. so‘mni (104,1 %), o‘rmon xo‘jaligida 
– 10 399,5 mlrd. so‘mni (102,7 %), baliqchilik 
xo‘jaligida – 4 269,9 mlrd. so‘mni (107,4 %) 
tashkil qildi.

Qishloq, o‘rmon va baliqchilik xo‘jaligi 
mahsulot (xizmat) lari hajmining oshishi, asosan 
qishloq xo‘jaligi mahsulotlarini yetishtirish 
hajmining ko‘payganligi (4,1 %) bilan bog‘liq. 
Barcha toifadagi xo‘jaliklarda qishloq xo‘jaligi 
mahsulotlarining oshishi ovlangan baliqlarning 
– 7,3 %, pilla xom ashyosining – 6,5 %, paxta 
xom ashyosining – 6,0 %, donning – 5,5 % ga, 
polizning – 5,5 % ga, meva va rezavorlarning – 
4,1 % ga, tuxumning – 4,4 % ga, go‘shtning – 

3,9 % ga, kartoshkaning – 3,8 % ga oshishi bilan 
izohlanadi.

Xo‘jalik toifalari bo‘yicha tahlillar qishloq 
xo‘jaligi mahsulotlari umumiy hajmining 63,1 % 
– dehqon va tomorqa xo‘jaliklari, 29,8 % – fermer 
xo‘jaliklari, 7,1 % – qishloq xo‘jaligi faoliyatini 
amalga oshiruvchi xo‘jaliklar hissasiga to‘g‘ri 
kelishini ko‘rsatmoqda.

Zamonaviy investitsiya siyosatining muhim 
tamoyillaridan biri bu turli investitsiyalarni bir 
martalik imtiyozlar bilan jalb etishda emas, o’zaro 
manfaatli invistitsiyaviy kelishuvlar va barqaror 
iqtisodiy o’sish tartibini hamda real kafolatlar 
berishdan iborat. Hozirgi kunda O’zbekistonda 
xorijiy investitsiyalarning ustuvor rol o’ynaydi, 
katta miqdordagi investitsiyalar uchun ulkan 
loyihalar ishlab chiqiladi va amalga oshiriladi. 
Bulardan Buxoro viloyatidagi “BUHARA VARNET” 
botanika bogi yaqqol misol bo’la oladi. Bu majmua 
Turkiya davlati texnologiyasi asosida qurilgan 
bo’lib, qishloq xo’jaligi uchun sezilarli darajada 
foyda olib kelmoqda. Loyihaning umumiy qiymati 
120 million dollardan ziyod bo’lib, bu mablag’ning 
hammasini to’g’ridan-to’g’ri xorijiy sarmoyalar 
tashkil etadi, buning natijasida 260 dan ortiq ish 
o’rni yaratildi. 

Mamlakatimizda rivojlanayotgan fermer 
xo’jaliklari, ularga jalb etilayotgan investitsiyalar 
fermer xo’jaliklarning sonini ortishi, yangi samarali 
texnologiyalarining kirib kelishi mahsulot hajmini, 
assortimentini hamda daromadini oshirishga 
ulkan imkoniyat yaratadi. Investitsiyalar va 
innovatsion loyihalar qishloq xo’jaligi yerlaridan 
unumli foydalanishda, yerlarning unumdorligini 
oshirishda, cho’l hududlarini bog’lashtirishda, 
infratuzulmani yaxshilashda, aholiga sifatli va 
arzon mahsulotlar yetkazib berishda, fermer 
xo’jaliklarini rivojlantirishda juda katta hissa 
qo’shadi.

Ҳурматли журналхонлар!

“AGROIQTISODIYOT” илмий-амалий аграр иқтисодий журнали 2017 йил июнь  
ойидан бошлаб нашр этила бошланди. Унда иқтисодиёт мавзусидаги мақолалар билан 
қатнашиш мумкин.

Журналда чоп этиладиган мақолалар ўзбек, рус ва инглиз тилларида қабул қи-
линади. Уларнинг ҳар бири 8 бетдан кам бўлмаслиги, А4 ўлчамдаги оқ қоғозда,  
1,5 интервал билан 14 шрифтда Times New Roman шрифтида тайёрланган, ўзбек, 
рус, инглиз тилларида қисқача аннотация ва калит сўзлар илова қилинган, муал-
лифнинг фамилияси, исми ва шарифи, иш жойи, лавозими, илмий даражаси ва 
унвони, манзили, телефон рақами ва электрон почтаси кўрсатилган ҳолда тақдим 
этилиши керак.

Мақолани электрон почта ooqxssrtxm@agro.uz орқали ҳам юборишингиз,  
қўшимча маълумотлар учун эса қуйидаги телефонларга мурожаат этишингиз мумкин: 
(371) 2605230, 2605261.

Ушбу журналда эълон қилинган мақолалар билан Озиқ-овқат ва қишлоқ хўжалиги 
соҳасида стратегик ривожланиш ва тадқиқотлар халқаро марказининг веб сайти, 
ижтимоий тармоқлардаги саҳифалари ҳамда www.ooqxssrtxm.uz орқали танишишин-
гиз мумкин.

Манзил: 100140, Тошкент вилояти, Қибрай тумани, Университет кўчаси, 2 уй.
Озиқ-овқат ва қишлоқ хўжалиги соҳасида стратегик ривожланиш ва тадқиқот-

лар халқаро маркази (ISCAD)

Бичими 60х84 1\8 (4 б.т.). Адади 150.
Чоп этишга 31.03.2024 йилда рухсат 
этилди. 8/15 сонли бюртма.

Уч ойда бир марта чиқади. 
Баҳоси келишилган нархда.

“AGROIQTISODIYOT” журналидан кў-
чириб босиш фақат таҳририятнинг ёзма 
розилиги билан амалга оширилади.

Таҳририят фикри муаллифларнинг 
фикр ва қарашларига мос келмаслиги 
мумкин.

Мақолалардаги факт ва рақамларнинг 
ҳаққонийлигига муаллиф шахсан масъул.

